
Լոնդոնում, մի մեծ տան հինգերորդ հարկում, միստր Ուոլլինգթոն անունով մի մարդ էր ապրում։

Ամեն առավոտ ժամը ութ անց կեսին նա գնում էր գործի։ Դուրս գալուց առաջ համբուրում էր կնոջը, շոյում էր կատվին եւ գլխի վրա պահում բաց հովանոցը։

Նա տնից միշտ գնում էր բաց հովանոցով։

— Ո՞վ գիտե՝ ինչ կլինի,— ասում էր նա։

Ու երբեք սանդուղքով չէր իջնում֊բարձրանում։ Միշտ օգտվում էր վերելակից։ Չէ՞ որ ապրում էր հինգերորդ հարկում։

Ամեն անգամ, երբ նա բաց հովանոցով մտնում էր վերելակ, մարդիկ զարմանում էին ու հարցնում․

— Ինչո՞ւ ե վերելակ մտնում բաց հովանոցով։ Այստեղ հո չի՞ կարող անձրեւ գալ։

— Ո՞վ գիտե՝ ինչ կլինի,— պատասխանում էր միստր Ուոլլինգթոնը։

— Իսկ եթե փողոցում էլ անձրեւ չի գալիս, ուրեմն, մի՞թե իզուր չեք բաց արել ձեր հովանոցը։

— Ավելի դյուրին է հովանոցը փակել, երբ անձրեւ չի գալիս, քան բացել անձրեւի տակ։

— Ճիշտ է,— համաձայնում էին մարդիկ։— Հաջողություն ձեզ, միստր Ուոլլինգթոն։

Դռնապանը արծաթե կոճակներով կապույտ համազգեստ էր հագնում եւ հետեւում էր, որ ամեն բան՝ վերելակը, դռների զանգերը, հարթակների լապտերները կարգին ու սարքին լինեն։

Ու մի անգամ, ինչպես միշտ գործի գնալիս, միստր Ուոլլինգթոնը մտավ դատարկ վերելակ եւ արդեն ուզում էր սեղմել «դեպի վար» կոճակը, երբ հանկարծ գլխում միտք ծագեց․

«Իսկ եթե ոչ թե «դեպի վար»֊ը, այլ «դեպի վեր»֊ը սեղմեմ»։

Հետո մտածեց․

«Հետաքրքիր է, իսկ ի՞նչ կլինի եթե երկու կոճակներն էլ միաժամանակ սեղմեմ։ Արդյոք դեպի վե՞ր կգնամ, վա՞ր, թե՞ կմնամ նույն տեղում։ Իհարկե, ես կարգը խախտած կլինեմ։ Բայց եւ այնպես՝ փորձեմ, տեսնենք՝ ի՞նչ կլինի»։ Ու նա միաժամանակ երկու կոճակներն էլ սեղմեց։

Դեռ չէր հասցրել ձեռքը ետ քաշել, երբ լսվեց սոսկալի մի թնդյուն․ ասես կաթնավաճառի սայլակը ընդհարվեց շոգեքարշին։ Վերելակը երկու կես եղավ։ Վերեւի կեսը շարժվեց Դ Ե Պ Ի  Վ Ե Ր, իսկ վարի կեսը՝ Դ Ե Պ Ի   Վ Ա Ր։ Եվ միստր Ուոլլինգթոնն էլ պարաշյուտիստի պես հովանոցից կառչած, ցած գահավիժեց։

«Վա՜յ, վա՜յ,— մտածեց նա։— Իսկ եթե դռնապանը բարկանա՞։ Դեռ բախտս բերեց, որ հովանոցը բաց էր»։

Երբ միստր Ուոլլինգթոնը հասավ ցած, դռնապանը արդեն սպասում էր նրան եւ հուզմունքից դոփում տեղում։

— Ուրեմն, այդպես, միստր Ուոլլինգթոն,— ասաց նա։— Ուրեմն այդպես…

— Բարի լույս, պարոն դռնապան,— ասաց միստր Ուոլլինգթոնը։— Ի֊ինչ հիանալի եղանակ է ա֊այսօր։— Ու ելաւ փողոց։

— Ա՛յ֊ա՛յ֊ա՛յ,— ասաց դռնապանը։— Ի՜նչ չարաճճին է։





Fonts/License

Թույլտվություն

Սույն թույլտվությամբ ցանկացած անձի տրամադրվում է «Արիան ԱՄՅու» տառատեսակները (այսուհետ՝ «Տառատեսակներ») անվճար ձեռք բերելու (ներբեռնելու) եւ օգտագործելու իրավունք։ Յուրաքանչյուր ոք կարող է առանց որեւէ սահմանափակման պատճենել, օգտագործել և տարածել դրանք ողջ աշխարհում` հետևյալ պայմաններով ․

1. սույն թույլտվությունը պեպք է ներառվի տարածվող յուրաքանչյուր (թեկուզ եւ մեկ նկարվածք ներկայացնող նիշքի) պատճենի հետ,

2. տառատեսակը կարող է ձեւափոխվել, կամ լրացվել հավելյալ գրանշաններով, սակայն փոփոխված տառատեսակների անվանումները չեն կարող պարունակել «Արիան», «ԱՄՅու», «Թարումյան» բառերը` լինեն դրանք գրված լատինատառ, հայատառ կամ գրային որեւէ այլ համակարգով,

3. փոփոխված տառատեսակները տարածվելու կամ օգտագործվելու դեպքում պետք է ուղեկցվեն նշումով՝ «Արիան ԱՄՅու» տառատեսակի փոփոխման արդյունքում ստեղծված լինելու մասին,

4. տառատեսակները կամ դրանց փոփոխման արդյունքում ստեղծված նմուշները չեն կարող լինել վաճառքի առարկա, սակայն կարող են վաճառվել որպես որեւէ այլ ծրագրային փաթեթի բաղկացուցիչ մաս, եթե վերջինս իրենից ներկայացնում է այլ (ոչ տառատեսակային) բնույթի արտադրանք:

ՏԱՌԱՏԵՍԱԿՆԵՐԸ ՏՐԱՄԱԴՐՎՈՒՄ ԵՆ «ԱՅՆՊԵՍ ԻՆՉՊԵՍ ԿԱՆ», ԱՌԱՆՑ ՀՆԱՐԱՎՈՐ ՈՐԵՒԷ ՏԵՍԱԿԻ ԵՐԱՇԽԻՔԻ։ ՌՈՒԲԵՆ ՀԱԿՈԲՅԱՆԸ (ԹԱՐՈՒՄՅԱՆԸ) ՈՉ ՄԻ ԴԵՊՔՈՒՄ ՊԱՏԱՍԽԱՆԱՏՈՒ ՉԷ ՑԱՆԿԱՑԱԾ, ՆԵՐԱՌԱՅԼ՝ ԱՆՈՒՂՂԱԿԻ ԿԱՄ ՊԱՏՃԱՌԱՀԵՏԵՎԱՆՔԱՅԻՆ ՎՆԱՍԻ ՀԱՄԱՐ, ՈՐԸ ԿԱՐՈՂ Է ՀԱՍՑՎԵԼ ՈՐԵՎԷ ՕԳՏԱԳՈՐԾՈՂԻ` ԿԱՊՎԱԾ ՏԱՌԱՏԵՍԱԿՆԵՐԻ ՕԳՏԱԳՈՐԾՄԱՆ ԿԱՄ ՕԳՏԱԳՈՐԾԵԼՈՒ ԱՆՀՆԱՐԻՆՈՒԹՅԱՆ ԿԱՄ ԴՐԱՆՑ ՀԵՏ ԿԱՊՎԱԾ ԱՅԼ ԳՈՐԾԱՐՔՆԵՐԻ (ԳՈՐԾՈՂՈՒԹՅՈՒՆՆԵՐԻ) ՀԵՏ ։

